
GOUVÈNÈ CUOMO REKONÈT AJAN PATWOUY JOHNSON CITY KÓM OFISYE 

POLIS ANE A NAN ETA NEW YORK 
 

Senk lòt ofisye te onore avèk nominasyon an 
 
 
Gouvènè Andrew M. Cuomo jodia te anonse ke Ajan patwouy Depatman Lapolis 
Johnson City Louis J. Cioci se benefisyè Prim Ajans Lapolis pou Ane a nan Eta New 
York. Ajan Patwouy Cioci te jwenn rekonesans pou aksyon l an repons a yon ensidan 
kote yon nonm ki ame te touye yon kòkèg Ajan lapolis Johnson City epi apresa li te 
ouvè zam nan yon ri ki frekante. Li gen kredi paske li te anpeche tirè a pou l pa t fè plis 
viktim pami sivil yo ki te sou sèn evènman an. Wap jwenn disponib yon foto Ajan 
patwouy Cioci isit la.  
 
“Ajan patouy Cioci te demontre valè ak pwofesyonalis enkwayab anba sikonstans 
ekstrèm, ki te fini an yon sitiyasyon ki te danjere anpil ak sove lavi,” Gouvènè Cuomo 
te deklare. “Nan non tout Nouyòkè yo, mwen remèsye Ajan patwouy lapolis Cioci pou 
kouraj li nan jou sa a ak pou egzanp li kòm youn nan pi bon ajan lapolis nan Eta New 
York.” 
 
Gouvènè Adjwen Kathy Hochul te prezante Prim Ajan Lapolis pou Ane a bay Ajan 
Patwouy Lapolis Cioci nan non Gouvènè Cuomo pandan yon seremoni maten an nan 
St. John’s Memorial Center nan Johnson City. Plis pase 150 moun te patisipe nan 
evènman an, enkli fanmi Cioci ak kòlèg yo nan depatman an; fanmi Ajan patwouy 
Lapolis David W. Smith, ki te mouri pandan ensidan an, ofisyèl lokal ak eta ki eli yo; ak 
pwofesyonèl yo nan lapolis ki soti toupatou nan Konte Broome. 
 
“Okenn kantite fòmasyon oswa tan nan travay la ka prepare yon ajan pou sikonstans yo 
Ajan Patwouy Lapolis Cioci te andire ane pase,” Gouvènè Adjwen Hochul te deklare. 
“Men kouraj enkondisyonèl li anba gwo presyon te ede l mete sitiyasyon an sou kontwòl 
san pat gen blesi – menm avèk anpil pasan inosan ki te nan yon distans toupre tirè a. 
Nan non Gouvènè Cuomo, nou menm antanke Nouyòkè fyè pou n selebre kouraj li epi 
onore pou prezante ba li prim konvwate sa.” 
 
Ajan Patwouy Lapolis Smith te reponn a yon apèl nan Harrison Street, ki lokalize nan 
mitan Konplèks Lopital Wilson Memorial nan Johnson City, nan 7 a.m. nan dat 31 mas, 

2014, apre li te fin resevwa yon rapò de yon anplwaye gason ki soti nan Southern Tier 
Imaging ki tap aji nan fason enprevizib. Kèk segonn apre, gason ame a te atake ajan 
patwouy David W. Smith e li te pran zam sèvis li tire l nan tèt epi touye l jis pandan ajan 
patwouy Cioci te rive. 
 
Ajan patwouy Cioci te mande nonm ame a pou depoze zam nan, men sispèk la te 
kòmanse ap tire sou li olye ke li te obeyi. Olye ke li te tire tou, li te pran yon poz pou 
pèmèt pilzyè pasan ki te toupre tirè a chèche abri. Lè zòn nan te fin vid, ajan patwouy 
Cioci te tire a yon distans de 30 pye, frape tirè a sis fwa. 
 
Malgre li te pran yon bal nan tòs, janm ak figi, tirè a tap lite avèk fòs pandan ke ajan 
patwouy Cioci tap eseye arete l. Tirè blese a te abòde l, eseye pran zam sèvis li a. Ajan 
patwouy Cioci te ba li de bal ankò pandan konfwontasyon an nan yon efò pou mete fen 
nan atak la. Avèk èd de gad sekirite lopital la, li te anmezi pou menote l tirè a te toujou 
ap lite e yo te mete l nan prizon. Tirè a te mouri akoz blesi l nan lopital la apre yon titan. 
 
Chèf Lapolis Johnson City Brent Dodge te deklare, “Pa gen dout nan lespri m oswa 
nan lespri gason ak fi yo ki te temwen evènman ke aksyon ewoyik ajan patwouy Cioci 
ak pèfòmans san parèy kèk nan kondisyon imajinab ki pi estresan pou sove lavi anpil 
Nouyòkè inosan maten sa a.” 
 
Divizyon Sèvis Jistis Kriminèl Eta New York ap kowòdone travay Komite Seleksyon 
Ajan Lapolis pou Ane a, sa ki revize nominasyon yo ke ajans lapolis yo soumèt. 
 
Komisyonè Egzekitif Adjwen Divizyon Sèvis Jistis Kriminèl Michael C. Green, ki 
travay kòm prezidan komite a, te deklare, “Chak ane, Komite a revize nominasyon yo 
ki bay egzanp sou sa li vle di pou sèvi epi pwoteje. Ajan Patouy Cioci te repon na yon 
sèn kochma, temwen egzekisyon yon kòlèg ofisye ak yon zanmi, e apresa angaje nan 
yon lit lavi-lanmò avèk moun ki responsab la. Kalm li pandan evènman terib sa yo 
finalman pwoteje lavi anpil lòt moun. Nan non tout komite seleksyon an, mwen onore 
pou m rekonèt li pou efò ewoyik li yo.” 
 
Ajan patwouy Cioci te travay plis pandan pase 15 ane avèk Depatman Lapolis Johnson 
City e li se yon manm nan ekip SWAT ajans lan. Anvansa, li te yon ajan avèk Biwo 
Cherif Konte Chenango ak yon ofisye avèk Depatman Lapolis Owego (Konte Tioga). 
Yon natif natal nan Vil Maine Konte Broome, li te diplone nan Lekòl Segondè Maine-
Endwell e li te ale nan Kolèj Kominotè Konte Broome. Li menm ak madam li gen de pitit 
fi. 
 
Yo te kreye Prim Ofisye Lapolis Ane a nan ane 1983 pou rekonèt yon sèl ofisye lapolis, 
oswa pou rekonèt yon ekip ofisye, pou yon aksyon eksepsyonèl ki gen valè, ki 
reprezante sèvis lapolis nan Eta New York. Prim nan te premye prezante an 1984. 
 
Ajan patwouy Cioci se premye ajan lapolis nan Johnson City pou resevwa prim nan. 
Ajan patwouy Smith te jwenn nominasyon pou prim ane 2002 a: Li te sove yon ti gason 
4 ane pou l pat boule nan yon apatman bilding byen bonè nan dat 17 janvye 2002. Wap 

jwenn yon lis konplè ansyen benefisyè prim yo la: 
http://www.criminaljustice.ny.gov/ops/poya/recipientspast.htm. 
 
Depi kreyasyon prim nan, 108 ofisye nan 17 ajans toupatou nan eta a te resevwa li. 
Pami polis sa yo, 69 te jwenn onè a tit apre lanmò, enkli 23 ofisye nan Depatman 
Lapolis Vil New York ak 37 manm nan Depatman Lapolis Port Authority New York/New 
Jersey ki te mouri pandan atak teroris nan World Trade Center nan dat 11 septanm 
2001.  
 
Senk lòt ofisye te jwenn nominasyon pou ensidan pandan 2014. Chak nan ajan sa yo 
pral resevwa yon Sètifika Valè Eksepsyonèl nan men Gouvènè Cuomo: 
 
Ajan Daniel Callahan nan University Police nan SUNY Canton (Konte St. 
Lawrence): Nan dat 22 avril, Ajan Callahan te obsève yon jèn gason sou pye yon pon 
avèk yon kòd nan kou l prepare pou l touye tèt li. Ajan Callahan te kouri bò kote nonm 
lan e li te eseye rale l anvan li te sote. Lè sa pat reyisi, Ajan Callahan rapidman te 
koupe kòd la avèk kouto l lage nonm nan a nan gwo dlo a ki te ajite anpil. Apresa li te 
naje epi mete nonm nan sou rivaj la, kote li te jwenn èd lòt sekouris yo. 
 
Ajan Michael Konatstotis nan Depatman Lapois Vil New York: Ajan Konatstotis te 
jwenn nominasyon pou senk evènman diferan: nan dat 2 fevriye, li te dezame yon moun 
ki te ame avèk yon kouto nan yon lari piblik; okenn moun pat blese. Li te sove lavi yon 
timoun 15 mwa nan pèfòme CPR nan dat 9 mas; li te entèveni pandanke yon moun ki te 
emosyonèlman deranje tap eseye pouse yon ajan kòlèg sou ray tren yo, li te mete fen 
nan lit la san li pat blese okenn moun nan dat 30 jiyè; li te fè CPR pou sove lavi yon fi 
nan yon arè kadyak nan dat 4 novanm; e nan dat 9 desanm ankò li te pèfòme CPR pou 
sove lavi yon granmoun avèk èd pèsonèl EMS yo. 
 
Ofisye Zachary McKinnon nan Depatman Lapolis Poughkeepsie (Konte 
Dutchess): Pandan chif minwi a nan dat 24 me, Ofisye Zachary McKinnon ak Ofisye 
Renee Knapp te reponn nan otomobil patwouy separe yon apèl de yon moun ki te 
pètibe emosyonèlman. Lè li te rive, nonm nan touswit te atake ofisye Knapp avèk yon 
razwa, koupe l an plizyè fwa pandan ke li te toujou nan otomobil li. Pandan ke ofisye 
Knapp tap eseye defann tèt li, Ofisye McKinnon te tire nonm nan avèk zam li an plizyè 
fwa, sa ki te pèmèt ajan Knapp sove nan atak la. Sispèk la te mouri. 
 
Ajan John Scaramuzzino nan Depatman Lapolis Utica (Konte Oneida): Nan dat 11 
oktòb Ofisye Scaramuzzino te nan patwouy avèk yon twoupè Eta New York toupre yon 
ba lokal lè yo te obsève yon nonm tap tire avèk yon revolvè nan yon rasanbleman kliyan 
ki te fenk kite etablisman, blese kat moun. Agresè a te kouri nan yon pakin avèk Ofisye 
Scaramuzzino ak yon lòt ajan ki tap kouri dèyè l a pye. Ajan Scaramuzzino te rankontre 
agresè a pandan ke li tap vire nan kwen bilding lan e yo te echanje anpil kout zam, 
netralize nonm nan epi mete fen nan pouswit la. Sispèk la te siviv e li te gen yon 
santans 15 ane nan prizon. 
 
Ajan Bruce J. Stoffolano nan Lapolis Eta New York (Ajan D): Nan dat 25 avril, yo te 

dispatche Ajan Bruce Stoffolano nan yon kay nan Lwès Winfield, Konte Herkimer, pou 
yon nonm ame ki te menase pou touye moun yo andedan kay la. Lè li te rive, li te 
konfwonte nonm nan, ki te kenbe yon gwo kouto e li te gen yon kòd elektrik ki te mare 
nan kou l. Krent pou pwòp sekirite li kòm nonm nan tap apwoche toupre l, Ajan 
Stoffolano te tire sou nonm nan, imedyatman mete fen nan menas la epi bay premye 
swen a moun ki te dezanpare a. 
 
Anplis de Komisyonè Sèvis Jistis Divizyon Kriminèl, Komite seleksyon Ajan Lapolis pou 
Ane a gen ladan manm ki annaprè yo: Sipè-entandan Lapolis Eta New York, Avoka ak 
Direktè Egzekitif Asosyasyon Cherif Eta, Direktè Egzekitif Asosyasyon Chèf Lapolis Eta, 
Prezidan Konferans Lapolis New York, Prezidan Asosyasyon Eta New York Asosyasyn 
Benevòl Lapolis, ak Prezidan Asosyasyon Benevòl Patwouy Vil New York. 
 
Divizyon Sèvis Jistis Kriminèl Eta New York (www.criminaljustice.ny.gov) se yon ajans 
sipò jistis penal ki gen plizyè wòl ak divès responsablite, tankou ranmasaj ak analiz 
enfòmasyon sou krim nan tout eta a; konsèvasyon enfòmasyon sou dosye kriminèl ak 
dosye anprent; sipèvizyon administratif bank done DNA eta a, nan yon patenarya ak 
Lapolis Eta New York; administrasyon lajan pou jistis penal onivo federal ak eta; sipò 
pou ajans ki asosye ak jistis penal atravè eta a; ak administrasyon Rejis Delenkan 
Seksyèl eta a. 

